
Balei ka ymgkha khun ka hlar ha ka
pyrther: Batal u riewstad 1a 6 tylhi ki daw

I ; atkum ka jingwad bniah jong ka Lancet kaba dang shen, ka la don ka jinghiar kaba jur ha ka

jingkha khun ha kylleng ka pyrthei. Ka jingkiew jong ka jingbym lah ban kha khun ka long ka

aw jong ka jingsngewkhia ha ka pyrthei baroh kawei, kaba lah ban ktah ia ka jingiadei jong ki

briew bad ka jingkoit jingkhiah ha ka bor pyrkhat. Haba kren shaphang kane ka mat, u Dr Sandeep

Talwar, u Fertility Expert, Nova IVF Fertility, Vasant Vihar, u iasam jingtip ba, "Ka jinghiar ka jingkha

khun ka dei ka jingeh ha ka pyrthei mynta. Ka la don ka jingkiew kaba paw ha ka jingbym lah kha khun

bad ka jingkiew jong ka jingpynslem ban long kmie, ka jingpynslem ban armet lane ban kha khun, ha
kylleng ka ka pyrthei kumjuh ruh wat ha ri India."

Ban pynneh ia ka jinglong ryntih jong ka jingbun briew, donkam ia ka jingkha khun kaba long Total
Fertility Rate (TFR) kaba 2.1 ngut na kawei ka kynthei, kaba la tip kum ka kyrdan jingpynkylla jinghiar
kha khun. Haba ka jingkha khun ka hiar shapoh kane ka jingthew, ka jingbun briew ka sdang ban hiar.
Ha India, ka jingpynkylla mynta ka ieng ha ka 2.1. Katkum ka kaiphod jong ka Lancet kaba dang shen, la
antad ba ka jingkha khun ha India kan hiar sha ka 1.29 ha u snem 2050 bad 1.04 ha u snem 2100." Kumta
kaei kaba pynlong ia ka jinghiar ha ka jingkha khun? To ngin peit ia kaei kaba u riewstad u don ban ong.

Hynriew tylli ki daw balei ba ka jingkha khun ka nang hiar

U Dr Sandeep Talwar u ong ba ki don katto katne ki daw kiba pynlong ia ka jinghiar ka jingkha khun.
U batai lyngkot ha ka thup sam jingtip:

1. Ka jingpynslem ia ka jinglong kmie: Bun ki briew shimet bad Ki lok ki jor Ki jied ban pynslem ia ka
jinglong kmie bad pynslem ban armet ne sengkhun lane ka jingkha khun, ban pyndep ia ki kamram
shimet shimet shijur shijur bad ki kamram jong ki. Kane ka jingpynslem ka lah ban wan rah ia ki
jingeh ha ki kynthei khamtam ha kiba la heh ka rta ha ka jingkha khun namar ka jinglah ban kha
khun jong ki kynthei ka nang hiar katba nang heh ka rta.

2. Ka jingmih Industrialisation: Ka jingkylla sor bad ka jingpynmih karkhana ka la pynkiew ia ka jingkiew
dor bad ka la pynlong ia ka jingim kaba stet. Mynta, ki briew shimet Ki trei ban pynkhlain ia ka
jingshngain jong ki ha ka liang ka pisa tyngka shwa ban pyrkhat ban pyniar ia la ka iing ka sem. Ka
jingwad bniah ka pyni ba ka jingkoit jingkhiah ha ka jingkha khun ka hiar bha hapoh ki jaka ba la
nang la stad, namar ki dawai pynthut ia ka met (EDCs) kiba pynthut ia ka jinglong ryntih jong u
briew bad la lap ia ki ha Ki tiar ba pyndonkam man ka sngi kum Ki tiar sait pliang, Ki tiar pynkhuid
mala, Ki bilor um, Ki tiar song jingbam, ki tiar pynkhuid met bad kiwei kiwei Ki tiar pynkhuid met,
kiwei ki tiar kiba ju pyndonkam man la ka sngi. Nalorkata, la ong ba ka jingshah ktah ha ki jingma
ha ka kam kum ki dawai kiba pynmynsaw, ki PCB bad ka DDT ka ktah jur ia ka jinglah ban kha khun

3. Ka jingkhuslai: Ka jingkhuslai ka dei ka bynta kaba ym lah ban kiar na ka jingim ha kane ka juk bad ka
ktah jur ia ka jingkha khun jong u briew. Shuh shuh, ka jinglap ia ka jingbym lah kha khun bad ki
rukom sumar bapher bapher kiba thmu ban jop ia ka, ki lah hi ban long ki tyllong jong ka jingeh.
Kumta, ka long kaba kongsan ia baroh, khlem da khein ia ka por kha khun jong ki, ban buh hakhmat
eh ia ka koit ka khiah bad ka jingbha jingmiat kaba pura.

4. Ki jingma ha ka rukom im: Ka jingdih duma, ka jingdih kyiad palat, ka jingbym biang ka bam, ka
jingkhuslai, bad ka jingshah ktah ha ki jingma kiba don ha ka mariang ki dei napdeng ki jingma kiba
kongsan tam kiba ktah ia ka jingkha khun jong u briew bad jingbymbiang ka ioh ka kot ka kamai
kajih. Kine Ki jingjia ki don ka jinglah ban pynthut ia ka jinglong jong ki hormone bad ktah ia ka
jinglah ban kha khun, da kaba ktah ia ka jinglah ban kha khun.

5. Ka jingpynlong digital: Ki jingwad bniah ba dang shen ki pyni ba ki dak Wi-Fi ba mih na ki cell phone ba
la buh ha ki pla pant ki ktah jur ia ka jingkhih bad jingbha jong ki sperm. Nalor kata, ka jingshai blue
kaba mih na ki smartphone ka pynthut ia ka jingpynmih tynrai ia ka melatonin ha ka met jong ngi.
Ka melatonin ka don ka bynta kaba kongsan ban iada ia ki jingkiew jingstet ki pylleng bad ka um na
jinglong shynrang ha ki pylleng sboh ym jong ka kynthei ka pynduna na ka jingshit sha ka jingkhluid
ka oxidative , kaba pynlong ha kaba kut ban pynduna ia ka jingmih ki symbai um jinglong shynrang-
shynrang.

6. Ka jingkylla ha ka kolshor bad ka niam: Ka jingkylla ha ka kolshor bad ka niam shaphang ka jingheh
jong ka longiing bad ka jinglong kmie ka la ktah ia ka jingkha khun. Mynta, ka lah ban don ka
jingkylla sha ki longiing kiba kham rit bad ki longiing nuclear ki ju don ha ki thain jaka sor.

Shim u khun ba dang klas 8 1a ka phone u kpa sha jaka
pule, pynlut haduh
T. 42,000 ha ka
Jinglalehkai Roblox

aei kaba la sdang kum ka
jingmlien man ka sngi, ka la
kylla long ka jingkahdum bad

jingkiengkhlieh bad jingbitar ia u kpa
ha ka liang ka pisa tyngka, haba u :
khun ba dang rit jong u uba dang pule Klass 8 u la shim bad rah ia ka mobile phone jong u kpa sha jaka pule
bad u la pynlut jar-jar rieh ia ka pisa ba haduh T.42 hajar na ka bank account jong u kpa ha ka jingialehkai
ha ka Roblox.

Haba u hynmen jong u khynnah klas 8 u la pynpaw ba ha ka por ba u iohi ia katei ka jingpynlut, u la
knieh ia ka phune hynrei u la dep pynlut ia ka pisa na ka account jong u kpa ha ka jingsiew ba 100 tylli ki
jingialehkai Robux. Ha kaba iakynduh ia ka jingeh kaba mardor, u hynmen uba la sngewsih u la pan
jingiarap na ka internet kumno ban ioh biang ia ka pisa, namar ba ka pisa ka long kaba kongsan bha na
ka bynta ka bai skul kaba kyrkieh bad ka jingsiew ram kaba kongsan.

Ka Roblox ka dei ka online platform kaba pawnam ha kaba ki briew ki lah ban ialehkai da ki million
tylli ki jingialehkai 3D ba la shna da ki nongpyndonkam. Katba ka Robux ka dei ka pisa kaba shisha, kaba
don ha ka jingialehkai kaba pyndonkam ban thied ia ki avatar, Ki jain, Ki tiar, bad ki jinglah ba kyrpang ha
ka jingialehkai. "Sngewbha don mano mano ba iarap ia nga. Hato don lad ba ngan ioh biang ia ka pisa? Ngi
don ha ka jingduhnong kaba khraw ha ka liang ka pisa tyngka; wat u kpa jong nga mynta um don pisa ban
siew ia ka ram, lane na ka bynta ka bai skul."

Ha thum Iing wan pynhap ka tyngab ia ka bsein ba la
jahrngaila 1 snem

i nongtrei ka tnat pynlait im
ia ki mrad ha UK ki la ong ba
awei ka bseifi kaba ri ha iing

kaba la jah rngai la jan shi snem ka la
shah wan pynhap ha ka tyngab ha
jrong tnum iing.

KaRSPCA kala ongbakinongtrei
ki la leit sha kawei ka iing ha kaba la
ioh jingtip ba ka bsein kaba 3 phut na
ka jait corn snake ka don ha ka kper
jong ki. Ha ka por ba ngi la poi ha katei
ka jaka, katei ka bsein ka la jah, bad la
lap biang hadien pat na ka thum jong ¥ ' "
ka sem set kali, ong ka RSPCA ha ka Jlngthoh kaba la pynlalt ha Facebook

"Ngi suba ba dei ka tyngab kaba la wan ai jingiarap ia kane ka bseifi kaba ym lah ban iarap ialade,
hynrei kaba sngewnguh ka long ba ngi la lah ban wan pynlait bad ai jingiarap ia ka." Ka RSPCA hadien
katei ka la lap ba katei ka bsein ka dei kaba ri ha iing briew kaba kyrteng Agnes kaba la jah rngai la jan
shi snem.

Nang mutuksew, hynrel u de1 pynban uksew
suri(Coyote)

i paidbah kiba iohi ia uwei u
mrad uba la sahkut ha kawei
a nur um ha Florida ki la

pynstet ban iarap, da kaba mut ba u
dei u ksew uba la jah na iing. Ki la
pyndonkam da Ki jingiarap ban tan ia
u na ka um bad ki la pyntip ruh sha ki
bor ba dei peit ia ki mrad.

Hynrei hadien ba ki nongtrei jong
ka tnat Wildlife ki la poi sha katei ka
jaka, ki la lap ba une um dei satia u
ksew. U dei pynban u coyote lane u ksew suri uba ju im ha ki khlaw bad ki jaka paidbah ha America.

Hadien ka jingioh pyllait ia u, ki bor ba dei peit ia ki mrad ki la peit bniah ia ka koit ka khiah jong u bad
hadien kata ki la pyllait biang ia u sha ka jaka ba u ju im. Kane ka jingjia ka la pynkyndit ia bun ki briew
namar ym shym la lah ban ithuh ia ka jingiapher hapdeng u ksew bad u ksew suri.

'Sangeh noh mardor”: Byrngem ka Mrunal Thakur da ka ain pyrshah 1a ki nongleh thok Al

Ka Mrunal Thakur ka la pynmih ka jingmaham, ka jingbyrngem kaba
tyngeh da ka ain pyrahah ia kito kiba pyndonkam bakla lehthok ia ka
Al ban shna ia ki deepfake content, ki video kiba iasyriem ia ka.

Ka Mrunal kam shym la batai bniah ha ka post jong ka kaei ba ka
shah pynmih shna lehthok AI ha ka jingbyrngwem ain jong ka, hynrei
ka la kyrpad bad byrngem kyllumlang ia ki briew kiba pyndonkam
bakla ia ka Al ba kin sangeh noh shisyndon lym kumta kin iakynduh
ia ki jingeh ha ka ain.

Ha ka Instagram ha ka Sngiba-ar, ka Mrunal ka la iasam pynmih
paidbah ia ka jingpynbna jingmaham bad jingbyrngem da ka aifi da
kaba thok, "Ka jingthaw ne jingsam ia ki jingthoh, ki durkhih (videoi) F ]
ban shna leh thok ha ki rukom ba isaitmen da kaba pyndonkam ia ka
dur jong nga ka long kaba be-aini bad kaba ym lah ban pdiang.

Kalaong, pyrkhat ia kane kum ka jingpynbna ba pura ban sangeh
noh mardor. Kano kano ka jingpyndonkam bakla ia ka jinglong jong
nga kan wan rah ia ka jingshah pynngat ha ka ain."

Dang shen, katto katne ngut ki aktor ki la leit sha ki iingbishar
ban iada ia ka jinglong tynrai, jinglong kyrpang jong ka dur bad ka
hok jong ki na ka jingpyndonkam bakla kaba la pynmih da ka Al

U Akshay Kumar, u Varun Dhawan, u Anil Kapoor, ka Shilpa

Ka Rashmika ka post pyrshah ia ka jingpyndonkam bakla
Al. Ha u bnai Nohprah ba la dep, haba kdew shaphang ka
jingpyndonkam bakla ia ka AI ban pynphriang ia ki dur bad ki
durkhih kiba sniew, kiba ikynsha bad kiba pynmong ia ka
jingsngew bad ka burom, ka Rashmika ka la thoh ha ka X:
"Haba lah ban shna ia ka jingshisha, ka jingshemphang ka kylla
long ka jingiada kaba khraw tam jong ngi."

Ka la bynrap, "Ka Al ka dei ka bor na ka bynta ka jingkiew
shaphrang ka digital ha babun ki liang, ym ban pyndonkam
bakla pynjah burom khlem akor iano iano da Ki jingshna,
jingthoh, jingleh khlem akor khlem burom ia ka hok longtrai.

Ka la ong, “ynmaw, ka Internet kam dei shuh ka durkhmat
jong ka jingshisha. Ka dei ka jaifi kaba lah ban thaw ia kaei
kaei. To ngin kiew ban iada ia ka hok, halor ka jingpyndonkam
bakla ia ka AI. To ngin tei ia ka jingkitkhlieh kaba kham
donburom. ki briew kim lah ban leh kum Ki jinglongbriew, te dei
ban pynshitom beit bad bym lah mab ia ki nongleh palat."

Shwa ia kane, uwei u briew u la shah kem halor ka jingdonkti
bad jingpynsaphriang ia ki deepfake ia ka Rashmika Mandanna.

Kumba ka long mynta, ka don ka jingiadei bad ka phlim ac-
tion drama jong ka Mrunal Thakur kaba la khmih lynti bha, ka

Shetty, ka Preity Zinta, u Kartik Aaryan, u Suniel Shetty bad katto katne kiwei pat ki khlur akphlim bad ki
riew pawkhmat ki la shim ia ka lynti aii ban iada ia ka jinglong jong ki hapdeng ka jingnang kiew ka
jingpyndonkam bakla khlem jingbit ha ka Al.

Raaka, kaba la ringdur lane direct da u Atlee Kumar. Ha kane ka phlim la pyni ia ka line-up jong ki riew
pawkhmat kum u Allu Arjun, ka Deepika Padukone bad ka Rashmika Mandanna. Ki nongshna ki thmu ban
pynmih ha u bnai Nohprah, 2027, watla kim pat pynthikna ia ka por ne ka sngi ba thikna.




